
ქვემოთ წარმოდგენილი ევროპული კვალიფიკაციის კონცეფცია შემუშავდა გერმანიის, ნიდერლანდების, საფრანგეთის, პოლონეთისა და გაერთიანებული სამეფოს საერთაშორისო პარტნიორების თანამშრომლობით. ეს კონცეფცია ერაზმუს + პროექტის — „დასაქმების კონსულტანტი შეზღუდული შესაძლებლობის მქონე პირებისთვის“ — ფარგლებში შეიქმნა და განხორციელდა პროფესიული განათლებისა და მომზადების მიმართულებით სტრატეგიული პარტნიორობის სახით (2015–2018 წლებში).

დასაქმების კონსულტანტების შემდგომი განათლებისა და მომზადებისთვის საერთაშორისოდ აღიარებული საკვალიფიკაციო პროფილის შექმნის მთავარი მიზანი იყო ხელი შეეწყო განვითარების, კოგნიტური და ფსიქიკური ჯანმრთელობის პრობლემების მქონე პირების სოციალური და ეკონომიკური ჩართულობისთვის.
მიუხედავად იმისა, რომ „დასაქმების კონსულტანტი შეზღუდული შესაძლებლობის მქონე პირებისთვის“ (JC/D) ამ ეტაპზე არ წარმოადგენს ევროკავშირის მასშტაბით ოფიციალურად აღიარებულ პროფესიას, ფართოდ გაზიარებულია ხედვა, რომ მისი ძირითადი პროფესიული ამოცანაა ადგილზე ინდივიდუალური მხარდაჭერის უზრუნველყოფა ჯანმრთელობის სპეციფიკური საჭიროების მქონე პირების დასაქმების პროცესში[footnoteRef:1]. სწორედ ამიტომ, ჩვენ ვთავაზობთ JC/D-ს, როგორც ახალ პროფესიას 2423 (პერსონალის და კარიერების პროფესიონალი) ჯგუფში[footnoteRef:2] ევროპული უნარების, კომპეტენციების კვალიფიკაციებისა და პროფესიების თვალსაზრისით (ESCO სისტემა)[footnoteRef:3]. [1:  ჰ.რ. როტჯერსი და ს. მეტიე, ევროპული ხარისხის სტანდარტები პროფესიისთვის  სამუშაო ინსტრუქტორი შეზღუდული შესაძლებლობის მქონე პირთათვის, 2016 წ.]  [2:  www.ilo.org/public/english/bureau/stat/isco/docs/resol08.doc]  [3:  https://ec.europa.eu/esco/portal/home] 


როგორც არარეგისტრირებული პროფესია, დასაქმების კონსულტანტის კვალიფიკაცია ასევე არ ექვემდებარება რეგულირებას უწყვეტი განათლების ევროპის საკვალიფიკაციო ჩარჩოს (EQF) მიხედვით — რაც წარმოადგენს ევროპული საბჭოსა და ევროკომისიის მიერ რეკომენდებულ დადგენილ წესებს, რომლებიც კვალიფიკაციის მიღების პროცესს არეგულირებს[footnoteRef:4]. EQF მოითხოვს, რომ ნებისმიერი შემოთავაზებული საგანმანათლებლო კურიკულუმი იყოს ორიენტირებული წინასწარ განსაზღვრულ საგანმანათლებლო შედეგებზე, რომლებიც წარმოდგენილია კომპეტენციების სახით და ასახავს იმ უნარებსა და ცოდნას, რომლის მიღებაც მოსალოდნელია კვალიფიკაციის შესაბამის დონეზე განხორციელებული დაგეგმილი სწავლების შედეგად. [4:  ევროპული კვალიფიკაციის ჩარჩო მთელი სიცოცხლის მანძილზე სწავლისთვის, ევროპული საბჭო, ოფიციალური ჟურნალი C 111, 6.5. 2008 წ.] 

ევროკავშირის სხვადასხვა ქვეყანაში უკვე შექმნილია განსხვავებული საგანმანათლებლო კურიკულუმები დასაქმების კონსულტანტის კვალიფიკაციის ნაწილობრივი აღიარებისთვის. პროექტის გუნდმა ეს კურიკულუმები დეტალურად გააანალიზა საუკეთესო პრაქტიკის განსასაზღვრად და შეეცადა, მათ შორის ყველაზე შთამაგონებელი მაგალითები შეედგინა ერთიან, პანევროპულ წინადადებად დასაქმების კონსულტანტის კვალიფიკაციის ჯგუფისთვის. ამ პროცესის ამოსავალ წერტილს წარმოადგენდა დასაქმების კონსულტანტის პროფესიისათვის სამუშაოს აღწერილობის შემუშავება. შემდეგ ეტაპზე განისაზღვრა და სტანდარტიზდა დასაქმების კონსულტანტის კომპეტენციების პროფილი, რომელიც წარმოდგენილია ამ კვალიფიკაციის კომპეტენციათა მატრიცის სახით.
დასაქმების კონსულტანტის, როგორც ახალი პროფესიის, აღწერა და მისი კვალიფიკაციის განსაზღვრა EQF-ის შესაბამისად ხსნის გზას დასაქმების კონსულტანტის პროფესიის სტანდარტიზაციისთვის მთელ ევროკავშირში. დასაქმების კონსულტანტის პროფესიის ინტეგრირება ევროპული უნარ-ჩვევების, კომპეტენციების, კვალიფიკაციებისა და პროფესიების სისტემაში (ESCO), მისი სამუშაოს აღწერილობისა და კვალიფიკაციის შესაძლო გზის განსაზღვრით, ქმნის საფუძველს ამ ახალი კვალიფიკაციის გავრცელებისა და აღიარებისთვის მთელ ევროპაში, მათ შორის ESCO-ს ფუნქციონალობის მეშვეობით.

პროექტის გუნდი იმედოვნებს, რომ ქვემოთ წარმოდგენილი „შეზღუდული შესაძლებლობის მქონე პირთა დასაქმების კონსულტანტის ევროპული კვალიფიკაციის პროფილი“ ხელს შეუწყობს მის ადაპტირებას ევროკავშირის წევრი ქვეყნების სხვადასხვა ეროვნულ სასწავლო პროგრამებთან და, ამავდროულად, შესაძლოა გამოყენებულ იქნას სხვა დაუცველი ჯგუფების დასახმარებლადაც — არ შემოიფარგლოს მხოლოდ შეზღუდული შესაძლებლობის მქონე პირებით.

1. [bookmark: _bookmark1]დასაქმების კონსულტანტის სამუშაო აღწერილობა
1.1. [bookmark: _bookmark2]დასაქმების კონსულტანტის კონცეფცია
დასაქმების კონსულტანტის პროფესიის ძირითადი მიზანია შეზღუდული შესაძლებლობის მქონე პირებისთვის სამუშაო ქოუჩინგის ჩატარება ფართო სამუშაო გარემოში. მხარდაჭერილი დასაქმების (SE) კონცეფციაში, რომელიც ცნობილია როგორც „მხარდაჭერის უზრუნველყოფა შეზღუდული შესაძლებლობის მქონე პირებისა და სხვა დაუცველი ჯგუფებისთვის, რათა უზრუნველყონ და შეინარჩუნონ მუდმივი დასაქმება ღია შრომის ბაზარზე“[footnoteRef:5] დასაქმების კონსულტანტებს მნიშვნელოვან როლს აკისრებს. დასაქმების კონსულტანტები პირველ რიგში ეხმარებიან კლიენტს დასაქმების მოტივაციის ჩამოყალიბებაში, ხელს უწყობენ პროფესიული პროფილის განსაზღვრას და საჭიროების შემთხვევაში აფართოებენ მათ უნარ-ჩვევებს. ისინი აქტიურად ეძებენ სამუშაოს შესაძლებლობებს ღია შრომის ბაზარზე და, პოზიციაზე შეთანხმების შემდეგ, აწარმოებენ მოლაპარაკებებს დამსაქმებელთან სამუშაო პირობებთან დაკავშირებით, ასევე ეხმარებიან კლიენტს სამუშაო სივრცეში ადაპტაციაში. გარდა ამისა, დასაქმების კონსულტანტები ვალდებულნი არიან დაეხმარონ სერვისის მომხმარებლებს სამუშაოს შენარჩუნებაში ან, საჭიროების შემთხვევაში, სამუშაოს შეცვლაში. დასაქმების კონსულტანტებმა უნდა შეასრულონ შემფასებლების, ტრენერების, მრჩევლების, კოორდინატორების, გაყიდვების სპეციალისტების, მენტორებისა და კომუნიკატორების როლები. [5:  მხარდაჭერილი დასაქმება ევროკავშირში: საინფორმაციო ბუკლეტი და ხარისხის სტანდარტები, EUSE 2005, გვ.13] 


დასაქმების კონსულტანტის პროფესიონალური ჰოლანდიური ასოციაცია განსაზღვრავს დასაქმების კონსულტანტს როგორც „პირს, რომელიც ასწავლის როგორც კლიენტს, ასევე დამსაქმებელს“[footnoteRef:6].”Beroepsvereniging Job Coaches Nederlands“-ის სამუშაო ქოუჩინგის პროფესიის ეთიკის კოდექსში (2014) სამუშაოს ქოუჩინგის პროფესიის ფუნქცია შემდეგნაირად არის განსაზღვრული: [6:  პროფესიის ეთიკის კოდექსი სამუშაო ინსტრუქტორი, Beroepsvereniging Job Coaches Nederlands, ვერსია 30.03.2014, გვ.4] 

„მეთოდოლოგიური მხარდაჭერის უზრუნველყოფა პროფესიულად შეზღუდული შესაძლებლობის მქონე პირებისთვის, რომელთა მიზანია რეგულარულ შრომის ბაზარზე სამუშაოს პოვნა და შენარჩუნება. დასაქმების კონსულტანტის მიერ განხორციელებული აქტივობები ხასიათდება კლიენტის ცნობისმოყვარე დამოკიდებულების მხარდაჭერით, კითხვებზე პასუხების მოძიების ხელშეწყობით, შესაძლებლობების სრულად გამოყენების სწავლებით, სამუშაოს შესრულებისას დამოუკიდებლობის მაქსიმალიზაციით, სწავლების პროცესებში და ცოდნისა და უნარების განვითარებით. საჭიროების შემთხვევაში, დასაქმების კონსულტანტი ორგანიზებას უწევს დამხმარე სოციალურ ქსელს. დასაქმების კონსულტანტი აქტიურად თანამშრომლობს დამსაქმებელთან იმ პერიოდებში, როცა იგი მზად არის გადაიბაროს კლიენტის ხელმძღვანელობის დარჩენილი საჭიროებები.“[footnoteRef:7] [7:  იქვე, გვერდი 4-5] 

დასაქმების კონსულტანტმა უნდა გაითვალისწინოს სამი დაინტერესებული მხარის ინტერესები: კლიენტი, დამსაქმებელი და მომხმარებელი, სადაც:
· კლიენტი –არის ადამიანი, რომელიც განიცდის შეზღუდვებს სამუშაოს შესრულებისას და, შესაბამისად, მას მხარს უჭერს დასაქმების კონსულტანტი;
· მომხმარებელი – ეს არის კომპანია ან იურიდიული პირი, რომელიც იძლევა სამუშაო ქოუჩინგის განხორციელების დავალებას, უზრუნველყოფს ფინანსურ რესურსებს და რომლის წინაშეც ანგარიშვალდებულია დასაქმების კონსულტანტი ან დასაქმების ორგანიზაცია (რომელიც შეიძლება იყოს სამთავრობო, რეგიონული ან ადგილობრივი სამხარეო უწყება, არასამთავრობო ორგანიზაცია და ა.შ.).
· დამსაქმებელი — ფიზიკური ან იურიდიული პირი, რომელიც ამყარებს შრომით ურთიერთობას კლიენტთან და რომელმაც უნდა აიღოს საკუთარ თავზე პასუხისხმგებლობა კომპანიისთვის.
სამუშაო ქოუჩინგის აღწერა შეიძლება ეფუძნებოდეს იმ ამოცანათა ანალიზს, რომელსაც სამუშაო ინ ასრულებენ მხარდაჭერილი დასაქმების ხუთი ეტაპის ფარგლებში:[footnoteRef:8] [8:  მხარდაჭერილი დასაქმება ევროკავშირში: ინსტრუმენტარიუმი მრავალფეროვნებისთვის. EUSE, 2014, გვ. 7.] 

· SE ეტაპი 1 – კლიენტის ჩართვა:– შეზღუდული შესაძლებლობის მქონე პირის მხარდაჭერა მოტივაციის ჩამოყალიბებაში და ღია შრომის ბაზარზე დასაქმებულად დარჩენა.
· SE ეტაპი 2 – პროფესიული პროფილირება: შრომის ბაზრის ტენდენციებისა და ორგანიზაციული სტრუქტურების იდენტიფიცირება, რომლებიც შეესაბამება შეზღუდული შესაძლებლობის მქონე პირთა ჯანმრთელობის მდგომარეობასა და ცხოვრებისეულ გარემოებებს.
· SE ეტაპი 3 – სამუშაოს მოძიება: შეზღუდული შესაძლებლობის მქონე პირისთვის შესაფერისი სამუშაო ადგილების იდენტიფიცირება და დამსაქმებლის მხარდაჭერა სამუშაო გარემოს ადაპტირებაში კლიენტის საჭიროებების შესაბამისად.
· SE ეტაპი 4 – დამსაქმებლის ჩართვა: შეზღუდული შესაძლებლობის მქონე  პირის მომზადება სამუშაო ადგილის დასაკავებლად, დამსაქმებელთან შეთანხმებული პირობების შესაბამისად.
· SE ეტაპი 5 – სამუშაოს პროცესში და მის ფარგლებს გარეთ: შეზღუდული შესაძლებლობის მქონე პირის მხარდაჭერა სამუშაო გარემოში ადაპტაციის, სამუშაოს შენარჩუნების ან, საჭიროების შემთხვევაში, მისი შეცვლის პროცესში.





1.2. [bookmark: _bookmark3]დასაქმების კონსულტანტის ამოცანები და პასუხისმგებლობები
დასაქმების კონსულტანტებს შეუძლიათ იმუშაონ სხვადასხვა პოზიციაზე და შეასრულონ მრავალფეროვანი ამოცანები სხვადასხვა ორგანიზაციაში. იმ დაწესებულებებში, რომლებიც უზრუნველყოფენ მხარდაჭერილი დასაქმების სერვისებს, ისინი ორგანიზაციის პროფესიული პერსონალის შემადგენლობაში შედიან, ხოლო თვითდასაქმებული დამსაქმებელი კონსულტანტები მოქმედებენ როგორც დამოუკიდებელი პროფესიონალები — მსგავსად თავისუფალი პრაქტიკის მქონე მრჩევლებისა, ფსიქოლოგებისა ან სხვა სპეციალისტებისა. როგორც მხარდაჭერილი დასაქმების ორგანიზაციაში, ასევე ფრილანსერად მუშაობისას, დასაქმების კონსულტანტზე უნდა განხორციელდეს მენტორობა და ზედამხედველობა  უფლებამოსილი პირის მიერ, მაგრამ კონტროლის დონე დამოკიდებულია დასაქმების კონსულტანტის ტრენინგზე, გამოცდილებასა და სპეციალობაზე (საბაზო ან მოწინავე). დასაქმების კონსულტანტები უამრავ მნიშვნელოვან მომსახურებას უზრუნველყოფენ, რათა დაეხმარონ შეზღუდული შესაძლებლობის მქონე ადამიანებს იპოვონ და შეინარჩუნონ მნიშვნელოვანი და სასიამოვნო სამუშაო, მეორეს მხრივ, დააკმაყოფილონ დამსაქმებლის საჭიროებები. დასაქმების კონსულტანტების პროფესიული ამოცანები წარმოადგენს სპეციალიზაციათა ნარევს, მათ შორის:
· ძირითადი ამოცანები: პირველი დონის ამოცანები, რომლებიც დაკავშირებული შრომის ბაზრის კვლევასთან/პერსონალის მარკეტინგთან და კონსულტირებასთან/ქოუჩინგის ამოცანებთან და
· ტექნიკური ამოცანები: მეორადი დონის ამოცანები, რომლებიც დაკავშირებულია ადმინისტრაციულ სამუშაოსთან, დოკუმენტაციასთან ან სხვა ამოცანებთან, როგორიცაა სპეციალური ხელსაწყოების (მაგ., IT პროგრამებში, კომპეტენციის ტესტები, HR პროფილები) ან აღჭურვილობის (კომპიუტერის, მანქანის მართვის და ა.შ.) გამოყენებისას.
ძირითადი ზოგადი ამოცანები არის დასაქმების კონსულტანტების ძირითადი პროფესიული საქმიანობა, რომელიც მიზნად ისახავს მათი მუშაობის მოსალოდნელი შედეგების მიღწევას, კერძოდ:
· კლიენტისთვის სამუშაოთან დაკავშირებული ძლიერი და სუსტი მხარეების იდენტიფიცირებაში დახმარება.
· ადექვატური სატრენინგო შესაძლებლობების უზრუნველყოფა;
· სამუშაო ბაზარზე შეთავაზებებთან წვდომა და სამუშაო პირობების მოლაპარაკება პოტენციურ დამსაქმებლებთან;
· დასაქმების სასწავლო ცენტრიდან (სკოლიდან) სამუშაო ადგილზე გადასვლის ხელშეწყობა როგორც სამსახურში, ისე პოსტსამუშაო პერიოდში დახმარების გაწევის გზით.
დასაქმების კონსულტანტის პროფესიის ძირითადი მოვალეობები მდგომარეობს შეზღუდული შესაძლებლობის მქონე პირის ადეკვატურ კარიერულ მხარდაჭერაში, კერძოდ:
· კლიენტის დასაქმების ქოუჩინგის ჩარევის ყველაზე ეფექტური და ზუსტი მოდელის აღიარება და გამოყენება;
· ხელშეკრულების ხარისხის და ეთიკური სტანდარტების დაცვა კლიენტთან ურთიერთობაში;
· კლიენტისთვის მაღალი ხარისხის სერვისის მიწოდება;
· კლიენტის სამუშაო შესრულების მუდმივი მონიტორინგი;
· კლიენტის ქოუჩინგი და ტრენინგების ორგანიზება;
· კლიენტისთვის ადეკვატური და დროული უკუკავშირის მიცემა;
· სათანადო დოკუმენტაციის მოპოვება და განახლება;
· სამუშაო გარემოში უსაფრთხოების უზრუნველყოფა;
· სააგენტოს დადგენილი პოლიტიკის, პროცედურებისა და რეგულაციების ცოდნა და მათი აღსრულების უზრუნველყოფა;
· მხარდაჭერილი დასაქმების მიზნით საჭირო დოკუმენტაციის შეგროვება;
· კლიენტების მხარდაჭერა სამუშაო მოვალეობებისა და დამსაქმებლის პოლიტიკის უკეთ გასაგებად;
· კლიენტების დახმარება თანამშრომლებთან და მომხმარებლებთან პოზიტიური ურთიერთობების ჩამოყალიბებაში და შენარჩუნებაში;
· კლიენტების დახმარება ძლიერი სამუშაო ეთიკის განვითარებაში;
· ახალი სამუშაო პასუხისმგებლობების განმარტების უზრუნველყოფა;
· კლიენტის დახმარება გაიაზროს, როგორ შეიძლება მისმა პირადმა ცხოვრებამ მოახდინოს გავლენა სამუშაო შესრულებაზე.
დამატებითი პასუხისმგებლობები დაკავშირებული დამსაქმებლის მომსახურებასთან: 

· ზუსტი ინფორმაციის მიწოდება მხარდაჭერილი დასაქმების წესების, დამსაქმებლის მოვალეობებისა და შეღავათების შესახებ;
· სამუშაოს მაძიებელთა ჯანმრთელობისა და ცხოვრებისეული მდგომარეობის შესახებ სანდო და ზუსტი ინფორმაციის მიწოდება;
· დამსაქმებლის ორგანიზაციული სტრუქტურებისა და ღირებულებების პატივისცემა;
· პატიოსანი და სამოქალაქო თანამშრომლობა დამსაქმებლის HR პერსონალთან, მათ შორის დამსაქმებლის შაბლონების გამოყენება კლიენტის დასაქმების დოკუმენტაციის შესავსებად;
· კლიენტის დასაქმებისათვის აუცილებელი დოკუმენტაციის მომზადება არსებული კანონმდებლობის სრული დაცვით;
· სამუშაო პოზიციის შესაძლო ადაპტაციის მოლაპარაკება დამსაქმებელთან, რათა კლიენტის საჭიროებები სრულად დაკმაყოფილდეს;
· კლიენტის მუდმივი მხარდაჭერის უზრუნველყოფა სამუშაო ადგილზე დასაქმების შემდეგ, მათ შორის ქოუჩინგისა და ტრენინგების მიწოდებით;
· თანამშრომლებისთვის საჭირო ტრენინგების ჩატარება, შეზღუდული შესაძლებლობის მქონე კლიენტების პროექტის გუნდებში ინტეგრაციის ხელშეწყობა;
· კონფლიქტების მოგვარება, მედიაცია, მენტორინგი და სხვა მხარდაჭერის ფორმების მიწოდება;
· დახმარება კლიენტის მომზადებაში რეკრუტირების პროცესისთვის, მათ შორის საერთო სამუშაოების ორგანიზებასა და ხელმძღვანელობაში.

2. [bookmark: _bookmark4]დასაქმების კონსულტანტის კვალიფიკაცია და პროფესია
2.1. [bookmark: _bookmark5]EQF-ს თვალსაზრისით დასაქმების კონსულტანტის კვალიფიკაცია
უწყვეტი სწავლის ევროპული კვალიფიკაციის ჩარჩო (EQF)[footnoteRef:9] წარმოადგენს კვალიფიკაციების საერთაშორისოდ აღიარებულ საფუძველს, რომელიც სხვადასხვა ქვეყნის კვალიფიკაციებს შორის კავშირის დამყარების საშუალებას იძლევა. EQF ფუნქციონირებს როგორც „თარგმნის ინსტრუმენტი“, რათა სხვადასხვა ქვეყანაში და საგანმანათლებლო სისტემაში კვალიფიკაციები უფრო გასაგები და შედარებადი გახდეს. იგი პირველ რიგში განიხილება როგორც სტანდარტული ჩარჩოს წინადადება საგანმანათლებლო პროგრამებისთვის, რომლებსაც აქვთ სურვილი სტაჟიორებმა მიიღონ ფორმალური კვალიფიკაცია, რომლებიც აუცილებელია კონკრეტული პროფესიისა და სამუშაოს მოთხოვნების დასაკმაყოფილებლად. სწორედ ამიტომ, პროექტის პარტნიორობა იყენებს EQF ჩარჩოს დაგეგმილი დასაქმების კონსულტანტის ახალი კვალიფიკაციისთვის. [9:  ევროპული საბჭო: ევროპული კვალიფიკაციის ჩარჩო - ევროპარლამენტისა და საბჭოს 2008 წლის 23 აპრილის რეკომენდაცია, ოფიციალური ჟურნალი C 111, 6.5. 2008 წ.http://eur-lex.europa.eu/legal-content/EN/TXT/PDF/?uri=CELEX:32008H0506(01)&from=EN] 


EQF-ის სპეციფიკა სწავლების შედეგებზე ფოკუსირებაა — ანუ იმაზე, თუ რა იცის კონკრეტული კვალიფიკაციის პირმა და რისი გაკეთება შეეძლება როგორც პროფესიონალს, სასწავლო პროცესის დასრულების შემდეგ. მიღწეული კვალიფიკაცია დასტურდება სამ ტიპად დაყოფილი მოსალოდნელი შედეგებით:
· ცოდნა - აღწერილია, როგორც თეორიული ან/და ფაქტობრივი;
· უნარები - აღწერილია, როგორც შემეცნებითი (მოიცავს ლოგიკური, ინტუიციური და შემოქმედებითი აზროვნების გამოყენებას) და პრაქტიკული (რომელიც მოიცავს მანუალურ მოხერხებულობას და მეთოდების, მასალების, ხელსაწყოების და ინსტრუმენტების გამოყენებას); და
· კომპეტენცია - აღწერილია პასუხისმგებლობის, დამოუკიდებლობისა და შეძენილი კვალიფიკაციისთვის დამახასიათებელი ინტერპერსონალური დამოკიდებულების მიხედვით.[footnoteRef:10] [10:  იხილეთ: https://ec.europa.eu/esco/portal/escopedia/Cross-sector_skills_and_competences] 

სწავლის შედეგების დესკრიპტორები, რომელიც მოიხსენიება, როგორც KSC (ცოდნის, უნარებისა და კომპეტენციის პოპულარული აღწერა) საშუალებას გაძლევთ განასხვავოთ კვალიფიკაციის რვა დონე, რომლებიც აღიარებულია EQF11-ით.[footnoteRef:11] [11:  ევროპული საბჭო: ევროპული კვალიფიკაციის ჩარჩო - ევროპარლამენტისა და საბჭოს 2008 წლის 23 აპრილის რეკომენდაცია, ოფიციალური ჟურნალი C 111, 6.5. 2008 წელი, დანართი 2.] 

პროექტის გუნდის შემოთავაზებაა შეზღუდული შესაძლებლობის მქონე პირთა კვალიფიკაციის დასაქმების კონსულტანტებისთვის საგანმანათლებლო მოთხოვნების საერთო მინიმალური სტანდარტის განსაზღვრა EQF-ის ჩარჩოზე დაფუძნებით.
დადგინდა, რომ პროექტში მონაწილე ქვეყნებში ჩატარებული კვლევის შემდეგ, დასაქმების კონსულტანტების კვალიფიკაციის მინიმალური დონე ამჟამად მე-4 დონეზეა – სპეციალისტი (სერთიფიცირებული), ტექნიკოსი (სერთიფიცირებული), უმაღლეს დამთავრებული.
თუმცა, პროექტის ექსპერტების მიერ ჩატარებული ანალიზის შემდეგ, მიღებულ იქნა დასკვნა რომ რეკომენდირებული მინიმალური დონე უნდა იყოს - მეექვსე დონე- მაგისტრი პროფესიონალი, ბაკალავრი პროფესიონალი, სერთიფიცირებული სპეციალისტი და ა.შ; ბაკალავრის ხარისხის ექვივალენტი, რომელმაც დაამთავრა უმაღლესი განათლების პირველი საფეხური ევროპის უმაღლესი განათლების სივრცის კვალიფიკაციის ჩარჩოს მიხედვით.
უმაღლესი განათლების მოთხოვნა დაკავშირებულია დასკვნასთან, რომ დასაქმების კონსულტანტის პროფესიული ამოცანები სულ უფრო რთულდება. შეზღუდული შესაძლებლობის მქონე პირთა ფართო სპექტრი, კლიენტების ინდივიდუალური სიტუაციების მრავალფეროვნება, შრომის ბაზრის დინამიკური ცვლილებები და დამხმარე დასაქმების რეგულაციები ქმნის გარემოს, სადაც თითოეულ დასაქმების კონსულტანტს აშკარად ესაჭიროება დამატებითი განათლება, რომელიც რალიზებულია როგორც უწყვეტი სწავლების განსხვავებული ფორმა. ამ ვარაუდიდან გამომდინარე, პროექტის გუნდი განსაზღვრავს შემდეგ საკვალიფიკაციო მოთხოვნებს დასაქმების კონსულტანტის პროფესიისთვის:
· როგორც არსებითი საბაზო კვალიფიკაცია:
მე-6 დონე –ბაკალავრი პროფესიონალი, სერტიფიცირებული სპეციალისტი და ა.შ., ბაკალავრის ხარისხის ექვივალენტი; კარიერული განვითარების მინიმუმ ერთი წლიანი გამოცდილება; 
· როგორც სასურველი (სურვილისამებრ) საბაზისო კვალიფიკაცია
მე-6 დონე - ბაკალავრის ხარისხი ან უფრო მაღალი სპეციალიზირებულ დარგებში: პედაგოგიკა (სპეციალური პედაგოგიკა), სოციალური მზრუნველობა, ფსიქოლოგია, კონსულტაცია, ადამიანური რესურსების მართვა; მინიმუმ ერთი წლიანი კარიერული განვითარების გამოცდილება შეზღუდული შესაძლებლობის მქონე პირებთან;
დიპლომის შემდგომი განათლების მისაღებად ძირითადი კვალიფიკაციის სახით;
მე-7 დონე – სპეციალისტი, ბაკალავრის ან უმაღლესი ხარისხის შემდეგ - სპეციალიზაცია კარიერულ კონსულტირებაში ან ქოუჩინგში (ასპირანტურა ან სერტიფიცირებული კურსები); მინიმუმ სამი წლის ზედამხედველობითი კარიერული კონსულტაცია ან ქოუჩინგის გამოცდილება შეზღუდული შესაძლებლობის მქონე პირებთან;
· როგორც დიპლომისშემდგომი უმაღლესი კვალიფიკაცია 
მე-7 დონე- სტრატეგიული პროფესიონალი, მაგისტრატურის შემდეგ პედაგოგიკასთან დაკავშირებულ დისციპლინებში (სპეციალური პედაგოგიკა), სოციალური ზრუნვა, ფსიქოლოგია, კონსულტირება, ადამიანური რესურსების მართვა - სპეციალიზაცია შერჩეული სახის ინვალიდობის სფეროში (დიპლომის შემდგომი სწავლა ან სერტიფიცირებული კურსები); მინიმუმ ხუთწლიანი კარიერული განვითარების გამოცდილება შეზღუდული შესაძლებლობის მქონე პირებთან.
ევროკავშირის ყველა ქვეყანამ, რომელსაც სურს შეიტანოს ეს პროფესია პროფესიების საკუთარ ოფიციალურ კატალოგში, უნდა განმარტოს, თუ რა სახის კვალიფიკაცია და საგანმანათლებლო თვისებებია საჭირო მათი მოთხოვნების დასაკმაყოფილებლად.

2.2. [bookmark: _bookmark6]დასაქმების კონსულტანტის პროფესია ოფიციალურ კლასიფიკაციებში
შრომის საერთაშორისო სტანდარტის ორგანიზაციის (ILO)[footnoteRef:12] მიერ შემუშავებული პროფესიების საერთაშორისო სტანდარტული კლასიფიკაცია (ISCO) არ მოიცავს პროფესიას სახელწოდებით „დასაქმების კონსულტანტი“ (JC) ან „დასაქმების კონსულტანტი“ შეზღუდული შესაძლებლობის მქონე პირთათვის (JC/D). [12:  შსო მოქმედებს, როგორც გაერთიანებული ერების ორგანიზაციის შრომის ბაზრის სპეციალიზებული სააგენტო და შეიმუშავა პროფესიების საერთაშორისო სტანდარტული კლასიფიკაცია (ISCO), რომელიც წარმოადგენს პროფესიების ოთხდონიან კლასიფიკაციას განათლების დონის მიხედვით. ISCO-ს უახლესი ვერსია არის ISCO-08 (თარიღდება 2008 წლიდან). იხილეთ: http://www.ilo.org] 

პროექტის პარტნიორობის შეფასებით, დასაქმების კონსულტანტის პროფესიასთან ყველაზე შესაბამისად მიიჩნევა პროფესიების ჯგუფი №2423 — პერსონალისა და კარიერის განვითარების სპეციალისტები. ISCO-ს (საერთაშორისო პროფესიების სტანდარტული კლასიფიკაციის) მიხედვით, აღნიშნული ჯგუფი მდებარეობს შემდეგ იერარქიულ სტრუქტურაში[footnoteRef:13]: 2 - ძირითადი ჯგუფი - პროფესიონალები; 24 - ქვე-ჯგუფი - ბიზნესისა და ადმინისტრაციის სფეროს პროფესიონალები; 242 - მცირე ჯგუფი - ადმინისტრაციის პროფესიონალები; 2423 - ერთეული ჯგუფი - პერსონალისა და კარიერული განვითარების სპეციალისტები. [13:  იხილეთ, პროფესიების საერთაშორიოს სტანდარტის კლასიფიკაციის განახლებასთან დაკავშირებით რეზოლუცია, 2007, 17 გვ. ] 

ESCO – ევროპული უნარების, კომპეტენციების, კვალიფიკაციებისა და პროფესიების ინტერნეტპლატფორმა[footnoteRef:14] – წარმოადგენს პროექტს, რომელიც ემსახურება სტრატეგია „ევროპა 2020“-ის ერთ-ერთი მთავარი მიზნის განხორციელებას. მისი მიზანია ხელი შეუწყოს შიდა შრომის ბაზრის მობილობასა და დასაქმების შესაძლებლობებს ევროკავშირის მასშტაბით, რაც მიიღწევა სხვადასხვა ქვეყანაში მიღებული უნარების, კომპეტენციებისა და კვალიფიკაციების მარტივი შედარების გზით. დღეისათვის დასაქმების კონსულტანტისა და შეზღუდული შესაძლებლობის მქონე  პირთა დასაქმების კონსულტანტის პროფესიები ESCO-ს სისტემაში ჯერ არ არის წარმოდგენილი ან კატეგორიზებული. თუმცა, მათი ინტეგრაცია შესაძლებელია ანალოგიური პრინციპით, როგორც ეს განხორციელებულია ISCO-08 კლასიფიკაციაში — კერძოდ, პერსონალისა და კარიერული განვითარების სპეციალისტების ჯგუფის ფარგლებში. [14:  იხილეთ: https://ec.europa.eu/esco/portal/escopedia/Occupation#Occupations_in_ESCO] 


ESCO-ს სისტემაში შეზღუდული შესაძლებლობის მქონე პირთა პროფესიის  განთავსება, მათი სამუშაოს აღწერილობისა და შესაძლო კვალიფიკაციის გზის EQF-ის კუთხით შემუშავება, მომავალში ახალი კვალიფიკაციის გავრცელების საშუალებას იძლევა ევროპაში, ასევე ESCO-ს ფუნქციების მუდმივი გაფართოების გზით.
3. [bookmark: _bookmark7]დასაქმების კონსულტანტის კომპეტენციების პროფილი
აუცილებელია აღინიშნოს, რომ აქ წარმოდგენილი დასაქმების კონსულტანტის პროფილი[footnoteRef:15] წარმოადგენს პროფესიის სპეციფიკურ კომპეტენციების პროფილს და მოიცავს მხოლოდ ამ პროფესიის ძირითად პროფესიულ და ტექნიკურ კომპეტენციებს. ჩვენ შეგნებულად შევიკავეთ თავი ქვედა დონის კომპეტენციების აღწერისგან, მათ შორის — ტრანსვერსალური უნარებისა და კომპეტენციების ჩათვლით, ვინაიდან ეს უნარები არ არის ექსკლუზიურად დაკავშირებული დასაქმების კონსულტანტის პროფესიის ამოცანებსა და პასუხისმგებლობებთან. ისინი საჭიროა ყველა იმ პროფესიაში, რომელიც წარმოდგენილია ერთსა და იმავე "სამუშაო ოჯახში" — პერსონალი და კარიერის განვითარების სპეციალისტები[footnoteRef:16], ჯგუფი No 2423 ESCO-სა და ISC0-8-ში, დასაქმების კონსულტანტის ძირითადი ტრანსვერსალური უნარები  მოიცავს: დასაქმების კონსულტანტის პროფესიისთვის დამახასიათებელი ძირითადი ტრანსვერსალური უნარები მოიცავს: [15:  JC/D-ის წარმოდგენილი კომპეტენციის პროფილი შემუშავდა პროექტის პარტნიორებს შორის გავრცელებული კითხვარიდან მიღებული შედეგების საფუძველზე. ამ გამოკვლევის შედეგებმა საშუალება მისცა გამოეღო პროექტის პარტნიორების საუკეთესო პრაქტიკა, რომელიც დაკავშირებულია დასაქმების კონსულტანტის პროფესიასთან. მეორე წყარო იყო პარტნიორების რეკომენდაციები, რომლებიც შეგროვდა ერთობლივი პროექტის შეხვედრების დროს.]  [16:  ტრანსვერსიული უნარები (ან ტრანსფერული) - უნარები, რომლებიც ისწავლეს ერთ კონტექსტში ან აითვისეს კონკრეტულ სიტუაციასთან/პრობლემთან მიმართებაში და შეიძლება გადავიდეს სხვა კონტექსტში.] 


· ზოგადი საკომუნიკაციო უნარები
· ინფორმაციის გაზიარება
· დავალებების შესრულებაზე თანამშრომლობა
· ქსელების აგება
· ოფისის პროგრამული უზრუნველყოფის გამოყენება
· მოლაპარაკების წარმოება
· სწავლის უნარი და სურვილი.
JC/D-ის ძირითადი კომპეტენციები შესაძლოა გამომდინარეობდეს „დასაქმების დამხმარე მუშაკის“ როლის აღწერიდან, რომელიც განსაზღვრულია მოქმედ SE კონცეფციაში და ილუსტრირებულია სურათზე 1.


სურათი 1. კონცეფციიდან წარმოქმნილი შეზღუდული შესაძლებლობის მქონე პირთა დასაქმების კონსულტანტის ძირითადი კომპეტენციები
ინფორმაცია,
რჩევა და ხელმძღვანელობის
ცოდნა
ტრენინგი და განვითარების უნარები
დასაქმების კანონის ცოდნა
გაყიდვებისა და მარკეტინგის უნარები
მონაცემთა შეგროვება
და
ჩაწერის უნარები
მოლაპარაკებისა
და მედიაციის უნარები

შეფასება და დაგეგმვის უნარები
დასაქმების კონსულტანტის ძირითადი კომპეტენციები
ქსელის ორგანიზებისა და ურთიერთობების უნარები

ქსელი: პროექტის შემუშავება ევროკავშირში მხარდაჭერილი დასაქმების საფუძველზე

დასაქმების კონსულტანტის პროფესია მოიცავს მრავალფეროვან როლს, მათ შორის: შემფასებლის, გამყიდველის, ტრენერის, კოორდინატორის, მრჩევლის, მენტორისა და მომლაპარაკებლის. როლების ეს მრავალფეროვნება ასევე მოითხოვს მრავალფეროვან პროფესიულ კომპეტენციებს. იმის გათვალისწინებით, რომ იშვიათია ვინმე, ვისაც ყველა ამ როლის წინა გამოცდილება აქვს, მომავალმა კვლევამ უნდა გამოიკვლიოს, რა სახის წინა გამოცდილებაა ყველაზე ღირებული ამ პროფესიის შესასრულებლად. შესაძლოა, პიროვნული თვისებები ან დამოკიდებულებები უფრო აქტუალური იყოს, ან თუნდაც ისეთივე მნიშვნელოვანი, როგორიც წინა სამუშაო გამოცდილება ან განათლება.
3.1. [bookmark: _bookmark8]შეზღუდული შესაძლებლობის მქონე  პირთა კვალიფიკაციის KSC-კონცეფცია
დასაქმების კონსულტანტის კომპეტენციის პროფილი, რომელიც კონცეპტუალიზებულია EQF-ის წესების მიხედვით და მიზნად ისახავს საკვალიფიკაციო გზის ნაწილად ყოფნას, რომელიც მომავალში გამოქვეყნდება ESCO პორტალზე, ცხადია, უნდა შეიქმნას KSC კონცეფციის შესაბამისად (ცოდნა–უნარები–კომპეტენცია EQF/ESCO-ს განმარტებების მიხედვით).“
KSC-ის უმარტივესი კონცეფციის ძიებაში შეზღუდული შესაძლებლობის მქონე პირთა დასაქმების კონსულტანტებისთვის, პროექტის პარტნიორობამ გადაწყვიტა გამოიყენოს ფუნქციური მიდგომა, რომელიც ეფუძნება ამ პროფესიის ადრე აღიარებულ სამუშაოს აღწერას. ამგვარი მიდგომა კარგად ერგება SE პროცესის წრფივი ეტაპების სქემას, რომელიც გამდიდრებულია კომპონენტზე „C – კომპეტენცია“ საწყისი მოთხოვნით (რაც შეიძლება მიუთითებდეს დასაქმების კონსულტანტის კანდიდატის პიროვნულ მახასიათებლებზე და გამოცდილებაზე). ეს წინადადება წარმოდგენილია სურათზე 2.

სურათი 2. შეზღუდული შესაძლებლობის მქონე  პირთა დასაქმების კონსულტანტის კონცეფციის ფუნქციონალური მიდგომა SE პროცესის საფუძველზე.
შეზღუდული შესაძლებლობის მქონე  პირთა დასაქმების კონსულტანტის პიროვნული თვისებები და გამოცდილება 
კლიენტის მოტივირება და მომზადება დასაქმებისთვის
შრომის ბაზრის ძიება და სამუშაო პოზიციების ანალიზი
კლიენტის კომპეტენციის პროფილის ანალიზი და ინტერვენცია
შესაბამისობის დადგენა:
კლიენტი-დამსაქმებელი
მუდმივი მხარდაჭერა კარიერის მდგრადი განვითარებისთვის

წყარო: პროექტის პარტნიორული მექანიზმების შემუშავება SE ეტაპების საფუძველზე
JC/D KSCs კონცეფციის ამოსავალი წერტილია ადეკვატური კომპეტენცია (C) — განსაზღვრული EQF-ის ტერმინებით, როგორც პიროვნების უნარი, ახალი სიტუაციებისა და გაუთვალისწინებელი გამოწვევების წინაშე დამოუკიდებლად და თვითმართული გზით გამოიყენოს ცოდნა და უნარები. ცხადია, JC/D კანდიდატს უნდა შეეძლოს მოქმედება პასუხისმგებლობისა და ავტონომიის თვალსაზრისით. ადეკვატური პიროვნული ბაზის მქონე პირს (ეთიკური ღირებულებების სისტემა, ადეკვატური უნარები) მოუწევს შეიძინოს ცოდნის (K) და უნარ-ჩვევების (S) ის ნაკრები, რომელიც განსაზღვრულია JC/D პროფესიისთვის[footnoteRef:17] რათა წარმატებული იყოს თავის სამუშაოში. JC/D კანდიდატისგან მოსალოდნელი „კომპეტენცია“ მოიცავს მინიმუმ:: [17:  შესაძლებელია, რომ პირის მიერ მიღებული ცოდნა და უნარები, რომელიც მიზნად ისახავს გახდეს შეზღუდული შესაძლებლობის მქონე პირთა დასაქმების კონსულტანტი, მაგრამ რომელსაც არ გააჩნია საჭირო წინაპირობები პიროვნულობა, შეიძლება არასწორად იქნას გამოყენებული კლიენტის ქოუჩინგის პროცესში.] 

· საკუთარი პროფესიული მიდრეკილებებისა და შესაძლებლობების გაცნობიერება;
· მგრძნობელობა და ჰუმანისტური ორიენტაცია ადამიანების მიმართ;
· პასუხისმგებლობის გრძნობა;
· ავტორეფლექსია და ორიენტაცია თვითგანვითარებაზე;
· სტრესის ავტორეგულაცია.
შეზღუდული შესაძლებლობის მქონე  პირთა დასაქმების კონსულტანტისთვის საჭირო ცოდნისა და უნარების განსაზღვრის საფუძველად იქცა პროექტის ყველა პარტნიორის მიერ გავრცელებული და შევსებული კითხვარების ანალიზი, რომელიც ეხებოდა „ევროპული ხარისხის სტანდარტების პროფესიას შეზღუდული შესაძლებლობის მქონე პირთათვის“ და წარმოადგენს პროექტის პროდუქტი 1-ს.[footnoteRef:18] [18:  როტჯერსი ჰ.რ., მეტიე ს, ევროპული ხარისხის სტანდარტები პროფესიისთვის შეზღუდული შესაძლებლობის მქონე პირთა დასაქმების კონსულტნატი Fachhochschule Münster - Grone-Schulen Niedersachsen, 2016.] 

ამ ნაშრომში, პროექტის გუნდი დათანხმდა, რომ შეზღუდული შესაძლებლობის მქონე პირთა დასაქმების კონსულტანტებმა უნდა გამოავლინონ ცოდნა:
· ზოგადი და პროფესიული განათლების სისტემის შესახებ
·  (პოტენციური) დამსაქმებლებისა და დასაქმების მხარდამჭერ სახელმწიფო უწყებებსა და ორგანოებს შორის ურთიერთქმედების შესახებ
· მხარდაუჭერელი და მხარდაჭერილი შრომის შესაბამისი სამართლებრივი ჩარჩოს შესახებ
· განაცხადის და განთავსების საერთო პროცედურების შესახებ
· შეგირდობის, სტაჟირების, არამუდმივი დასაქმების პირობების შესახებ
· სამუშაო და ორგანიზაციული ფსიქოლოგიის შესახებ
· შესაბამისი სამუშაო გარემოს სფეროებში
· და კონფლიქტების მოდერაციისა და გადაჭრის უნარები.
დასაქმების კონსულტანტს, რომელიც პასუხისმგებელია შეზღუდული შესაძლებლობის მქონე პირების ღია შრომის ბაზარზე ინტეგრირებაზე, დამატებით უნდა გააჩნდეს სპეციალიზებული ცოდნა სხვადასხვა შეზღუდული შესაძლებლობის, ასევე კონკრეტული სამიზნე ჯგუფებისთვის დამახასიათებელი ძლიერი მხარეებისა და გამოწვევების შესახებ. მას უნდა შეეძლოს შეფასება, რა ფორმითა და რა ხარისხით ახდენს ეს შეზღუდული შესაძლებლობა გავლენას პიროვნების პერსპექტივაზე ღია შრომის ბაზარზე დასაქმების კუთხით.კერძოდ, შეზღუდული შესაძლებლობის მქონე პირთა დასაქმების კონსულტანტს უნდა გააჩნდეს სიღრმისეული ცოდნა:

· განვითარების გავრცელებული მდგომარეობები, ისეთი როგორიცაა აუტისტური სპექტრის დარღვევები.
· ინტელექტუალური შეზღუდული შესაძლებლობები
· ფსიქოზური დარღვევები, როგორიცაა შიზოფრენია, ძირითადი დეპრესია და ბიპოლარული აშლილობა
· არაფსიქოზური ფსიქიატრიული მდგომარეობები, როგორიცაა შფოთვა, ობსესიურ-კომპულსიური აშლილობები, სომატოფორმი, კვების და პიროვნული დარღვევები 
· ბავშვობაზე დაფუძნებული ქცევითი პირობები, როგორიცაა ყურადღების დეფიციტი/ჰიპერაქტიურობა
ზემოთ ჩამოთვლილი ცოდნისა და უნარების მოთხოვნების დაჯგუფება საშუალებას გვაძლევს ვივარაუდოთ, რომ შეზღუდული შესაძლებლობის მქონე  პირთა დასაქმების კონსულტანტებისთვის მოთხოვნილი KSC კონცეფციის ცოდნისა და უნარების კომპონენტი შეესაბამება SE-ზე დაფუძნებულ კომპეტენციის ფუნქციონალურ მიდგომას და მოიცავს მინიმუმ:
· ქოუჩინგის პროცესთან დაკავშირებული ცოდნა და უნარები, რომელიც ორიენტირებულია ინდივიდუალურად ორიენტირებულ კარიერაზე/დასაქმების მოტივაციაზე და ტრენინგზე, სადაც კლიენტი არის შეზღუდული შესაძლებლობის მქონე პირი;
· ღია შრომის ბაზრის (LM) კვლევასა და ანალიზთან დაკავშირებული ცოდნა და უნარები ადამიანური რესურსების მენეჯმენტისთვის (HRM) სპეციფიკური ინსტრუმენტების გამოყენებით;
· დამსაქმებლისთვის კლიენტის კომპეტენციის პროფილირებასთან დაკავშირებული ცოდნა და უნარები — კომპანიის მიერ გამოყენებული ინსტრუმენტების (HRM) ცოდნა და კლიენტის ჯანმრთელობის მდგომარეობის პატივისცემა (ცოდნა და უნარები, რომლებიც დაკავშირებულია სხვადასხვა შეზღუდული შესაძლებლობის სიღრმისეულ აღიარებასთან);
· ცოდნა და უნარები, რომლებიც დაკავშირებულია კლიენტის საჭიროებებთან/ბარიერებთან (HRM) სამუშაო ადგილის პროფილირებასთან/მორგებასთან და კლიენტის ჯანმრთელობის მდგომარეობის პატივისცემასთან,
· კლიენტის მიერ სამუშაოს ადაპტაციის (ქოუჩინგის) და სამუშაოს შენარჩუნებასთან დაკავშირებული ცოდნა და უნარები;
· ცოდნა და უნარები, რომლებიც დაკავშირებულია კლიენტისთვის მუდმივი მხარდაჭერის გაწევასთან დასაქმების პერიოდებს შორის მისი დასაქმების მოტივაციის შენარჩუნების მიზნით (ქოუჩინგი), ასევე კლიენტის ჯანმრთელობის მდგომარეობის პატივისცემასთან;




პროექტის გუნდმა მიაღწია შეთანხმებას, რომ JC/D-თან დაკავშირებით KSC-ის მთელი სპექტრი შეიძლება შეჯამდეს კომპეტენციების ხუთ ფუნქციონალურ კატეგორიად, რომლებიც ვრცელდება სამუშაო ქოუჩინგის პროცესის ყველა ეტაპზე. შესაბამისად, ისინი შეიძლება განიხილებოდეს როგორც ჯვარედინი კომპეტენციები.
JC/D-ისთვის აუცილებელი ექსპერტიზა (ცოდნა და უნარები) უნდა მოიცავდეს შემდეგ სფეროებს:
1. ტრენინგი
2. ქოუჩინგი
3. შრომის ბაზრის კვლევა და ადამიანური რესურსები
4. ქცევის ანალიზი
5. ამოცანის ანალიზი

სამეცნიერო დარგების ეს რეალური „ნარევი“, რომელიც ჩართულია დასაქმების კონსულტანტის საკვალიფიკაციო პროცესში, მიუთითებს, რომ ეს პროფესია უნდა დაეფუძნოს საკმარისად მაღალ დონეზე საწყის განათლებას, რომელიც შემდეგ გაგრძელდება რამდენიმე სპეციალიზაციის გზით (შესაძლოა, რამდენიმე ეტაპად). შესაბამისად, კვალიფიკაცია უნდა დაიწყოს EQF-ის მე-6 საფეხურიდან (ან SCHE-ში — მე-5 საფეხურიდან) და გაგრძელდეს მე-7, შესაძლოა — მე-8 დონემდეც.

3.2. [bookmark: _bookmark9]შეზღუდული შესაძლებლობის მქონე პირთა კომპეტენციის მატრიცა
კომპეტენციების ფორმირების ფუნქციური მიდგომის ფარგლებში, პროექტის ჯგუფმა ასევე მოამზადა წინადადება შეზღუდული შესაძლებლობის მქონე პირთა დასაქმების კონსულტანტისთვის კომპეტენციების მატრიცის შექმნის მიზნით. პროფილის შემუშავებისას ჩვენ გამოვიყენეთ KSC (ცოდნა – უნარები – კომპეტენცია) ჩარჩო, რომელიც განსაზღვრულია EQF-ის მიერ და უზრუნველყოფილია ESCO სისტემის ფარგლებში.  ამ ჩარჩოდან გამომდინარე, იხსნება შეზღუდული შესაძლებლობის მქონე პირთა დასაქმების კონსულტანტის პროფესიის ლეგალიზების შესაძლებლობა როგორც ეროვნულ, ისე ევროპულ დონეზე. შეზღუდული შესაძლებლობის მქონე  პირთა დასაქმების კონსულტანტის კომპეტენციის პროფილი კონცეპტუალიზებულია როგორც „ოკუპაციის სპეციფიკური“ და მოიცავს ხუთ მთავარ პროფესიულ და ტექნიკურ კომპეტენციას, რომლებიც იდენტიფიცირებულია JC/D-ის ძირითადი ცოდნისა და უნარების ფარგლებში. ესენია: ტრენინგის ჩატარება, შრომის ბაზრის კვლევა და ადამიანური რესურსები, ქცევის ანალიზი და ამოცანების ანალიზი.
[bookmark: _bookmark10]ისინი წარმოადგენს ჯვარედინი კომპეტენციებს, რომლებიც ჩართულია ქოუჩინგის მთელ პროცესში, რომელსაც სთავაზობენ შეზღუდული შესაძლებლობის მქონე პირს. ხუთი ფუნქციური კომპეტენციის თითოეულს შეიძლება დასჭირდეს უფრო ზუსტი დაზუსტება მატრიცაში, მაგალითად, თითოეულ ძირითად კატეგორიას დაემატოს ორი ქვეკომპეტენცია. თუმცა, პროექტის გუნდის მიზანი იყო კომპეტენციის განვითარების მოდელის არიდება ზედმეტ დეტალიზაციას, რათა არ დაკარგულიყო მისი სიცხადე და თანმიმდევრულობა.კომპეტენციების მატრიცა წარმოდგენილია დანართში.
შეჯამება

ეს ნაშრომი წარმოადგენს ერაზმუს+ პროექტის დასრულებული ეტაპის და შემდგომი ნაბიჯებისა და აქტივობების მიმოხილვას, რომელიც ეძღვნება ევროპულ დონეზე დასაქმების კონსულტანტის განათლებისა და ტრენინგის საერთაშორისოდ აღიარებული საკვალიფიკაციო პროფილის შექმნას. ანგარიში ეფუძნება პროექტის №1 პროდუქტს — პროექტის გუნდის მიერ მიწოდებულ პირველ ინტელექტუალურ ინფორმაციას, ანუ „ევროპული ხარისხის სტანდარტებს, რომლებიც განსაზღვრულია შეზღუდული შესაძლებლობის მქონე პირთა დასაქმების კონსულტანტის პროფესიისთვის“.

შეზღუდული შესაძლებლობის მქონე პირთა დასაქმების კონსულტანტის კომპეტენციის პროფილის მომზადება დავიწყეთ ამ პროფესიის სამუშაოს აღწერილობის შემუშავებით და შესაძლო საკვალიფიკაციო გზის ანალიზით, ევროპული კვალიფიკაციის ჩარჩოების (EQF) წესების დაცვით.
აქ წარმოდგენილი დასაქმების კონსულტანტის კომპეტენციის პროფილი განსაზღვრულია KSC (ცოდნა - უნარ-ჩვევები - კომპეტენცია) ჩარჩოს შესაბამისად, რომელიც რეკომენდირებულია EQF-ის მიერ. ვინაიდან EQF-ის განმარტებები ასევე მიღებულია ESCO-ს მიერ — ევროპული უნარები, კომპეტენციები, კვალიფიკაციები და პროფესიების ინტერნეტ პლატფორმის, ჩვენი წინადადება იძლევა შესაძლებლობას, შეიმუშაოს შშმ პირთა დასაქმების კონსულტანტის პროფესიის ლეგალიზაციის პროცედურის გეგმა როგორც ეროვნულ, ისე ევროპულ დონეზე. სამომავლოდ, შესაძლებელია ახალი კვალიფიკაციის გავრცელება ევროპაში ESCO-ს ფუნქციონალობის მეშვეობით.

პროექტის გუნდის მიზანი იყო ისეთი პროგრამების მხარდაჭერის ყველაზე ეფექტური გზების მოძიება, როგორიცაა Erasmus+, რათა გაეუმჯობესებინა შეზღუდული შესაძლებლობის მქონე პირთა უნარების გადაცემა და მათ ჩართვა ღია შრომის ბაზარზე დასაქმებაში.
[bookmark: _bookmark11]გამოყენებული ლიტერატურა
პროფესიის ეთიკის კოდექსი დასაქმების ქოუჩინგი, Beroepsvereniging Job Coaches Nederlands, ვერსია 30.03.2014 (მასალა მოწოდებულია Beroepsvereniging-ის მიერ,დასაქმების კონსულტანტების პროფესიული ასოციაცია, ნიდერლანდები პროექტის პარტნიორი).

2015 წლის 24 ივნისის კომისიის განმახორციელებელი რეგულაცია (EU) 2015/983 ევროპული პროფესიული ბარათის გაცემის პროცედურისა და გაფრთხილების მექანიზმის გამოყენების შესახებ ევროპარლამენტისა და საბჭოს 2005/36/EC დირექტივის შესაბამისად; ოფიციალური ჟურნალი, L 159, 25.6.2015წ.

ევროპის პარლამენტისა და საბჭოს 2005 წლის 7 სექტემბრის დირექტივა 2005/36/EC პროფესიული კვალიფიკაციის აღიარების შესახებ, ევროკავშირის ოფიციალური ჟურნალი, 30.9.2005, ონლაინ: http://eur-lex.europa.eu/LexUriServ/LexUriServ.do?uri=OJ:L:2005:255:0022:0142:en:PDF

ევროპის საბჭო (2008). ევროპული კვალიფიკაციის ჩარჩო - ევროპარლამენტისა და საბჭოს 2008 წლის 23 აპრილის რეკომენდაცია, ოფიციალური ჟურნალი C 111, 6.5. 2008 წ.

უნარების/კომპეტენციების, კვალიფიკაციებისა და პროფესიების ევროპული კლასიფიკაცია, ლუქსემბურგი: ევროკავშირის პუბლიკაციების სამსახური, 2013 წ., ISBN 978-92-79-32685-1;
doi:10.2767/76494, ონლაინ: https://ec.europa.eu/esco/portal
დასაქმების მხარდაჭერა ევროკავშირში. ინსტრუმენტარიუმი მრავალფეროვნებისთვის, 2014, EUSE (European Union of Supported Employment), ონლაინ: http://www.iase.ie/_wp_/wp-content/uploads/2015/05/EUSE-DIVERSITY-SE-Toolkit- 2014.pdf

ISCO-08, ნაწილი III, ძირითადი ჯგუფების განმარტებები, ქვე-მთავარი ჯგუფები, მცირე ჯგუფები და ერთეულების ჯგუფები, ონლაინ: http://www.ilo.org/public/english/bureau/stat/isco/docs/groupdefn08.pdf
რეზოლუცია პროფესიების საერთაშორისო სტანდარტული კლასიფიკაციის განახლების შესახებ, შსო, 2007, online:http://www.ilo.org/public/english/bureau/stat/isco/docs/resol08.pdf.
როტჯერს.ჰ.რ., მეტიე ს. (eds.), ევროპული ხარისხის სტანდარტები პროფესიისთვის დასქმების კონსულტანტი შეზღუდული შესაძლებლობის მქონე პირთათვის, Fachhochschule Münster - Grone-Schulen Niedersachsen,2016.
დასაქმების კონსულტანტის ხედვები და მიზნები, Beroepsvereniging Job Coaches Nederlands, ვერსია 1.0, 2012 წლის 12 აპრილი.
ინტერნეტი:
http://ec.europa.eu http://www.behaviouralinsights.co.uk https://ec.europa.eu/esco/portal http://www.euse.org http://www.eusetoolkit.eu/index.php/toolkit http://www.ilo.org
www.dgr.de
http://eur-lex.europa.eu/LexUriServ/LexUriSer

[bookmark: _bookmark12]დანართი - დასაქმების კონსულტანტის კომპეტენციის მატრიცა
შეზღუდული შესაძლებლობების პირთათვის დასაქმების კონსულტანტის KSC კომპეტენციის მოდელი






 ცოდნა და უნარები



ტრენინგი

სწავლება და კონსულტაციის
 გაწევა

       
 პროფესიული პროფილირება

ქოუჩინგი

კარიერაზე ფოკუსირებული ქოუჩინგი



შრომის ბაზარი 
და HRM


სპეციალიზებული ცოდნა შეზღუდული შესაძლებლობის მქონე პირების შესახებ



დასაქმების კანონის ცოდნა და შრომის ბაზარზე კავშირების დამყარება


                             ავტონომია
თვით-შემეცნება
ავტომატური ასახვა
ორიენტაცია თვითგანვითარებაზე
სტრესის ავტო-რეგულირება









    პასუხისმგებლობა
მგრძნობელობა და ჰუმანისტური ორიენტაცია
   პასუხისმგებლობის  
       გრძნობა
ეთიკური ქცევა





ქცევის ანალიზი






ამოცანების ანალიზი



HRM და მარკეტინგული უნარები



ქცევის მოდელირება





ორგანიზაციული ქცევის ანალიზი და ხელშეწყობა





ფსიქო-სოციალური კომპეტენცია


მონაცემთა შეგროვება და ჩაწერა


შეფასება და დაგეგმვის უნარები

